
1.UVOD: 

U komunikaciji je obrađeno više nastupa i tehnika koje se mogu primenjivati prilikom informisanja 
sagovornika. Veoma je važno imati ih u vidu, jer od načina informisanja zavise i reakcije. U ovom 
seminarskom radu ću odraditi neutralisanje prigovora, njihove ciljeve i zadatke, filozofiju prigovaranja, 
zatim koje tipove prigovora najčešće susrećemo i na kraju tehniku i taktiku neutralisanja. 

S obzirom da je literatura veoma oskudna, ja ću pokušati da na što bolji način objasnim tehnike i taktike 
kojim se posredno ili neposredno pronalaze rješenja nasuprot pristupu našeg sugovornika i kako putem 
argumenata postići određene rezultate. Moram navesti da je tema veoma interesantna, jer sam pronašla 
zanimljive informacije o poslovnom svijetu a posebno me se dojmila jedna izreka: “Sagovornika bez 



primjedbi je čovjek bez vlastitog mišljenja“. Ja ne želim da se nađem u ovoj situaciji, zbog toga ću se 
potruditi da pojačam uvjerljivost svog izlaganja, da osiguram i utvrdim ono što sam postigla tokom 
prethodnih poslovnih razgovora itd. Našla sam se u situaciji kada su mi npr: roditelji prigovarali zbog 
određenih postupaka i imala sam pozitivan stav prema tome, jer razgovor prigovora, primjedbi ili 
ispoljenih sumlji postoji svugdje a ne samo u poslovnom svijetu. Zbog toga uvijek treba imati stav i 
popraviti sve ono što se da popraviti. 

Sve u svemu, tema je veoma interesantna, poučna, raspoložive, a važne činjenice, vezane za određeni 
poslovni razgov or, ne treba sve prilikom prvog susreta iznijeti sagovorniku. Iskustvo je pokazalo da 
"otkrivanje svih karata" sa kojima se raspolaže, može često da ugrozi ili oslabi pregovaračku poziciju 
komunikatora u poslovnom svijetu. 

2. NEUTRALISANJE PRIGOVORA 

„Čovek nije reka da se ne osvrće unazad“. – Servantes 

Postavimo sebi neka pitanja: Dali često vodimo razgovore bez prigovora, primjedbi i izraženih ili ispoljenih 
sumlji i rezervi od straha našeg sagovornika? I još jedno pitanje: Kako se osjećamo kada nam partner 
stavlja prigovore i primjedbe na naše mišljenje? Ili još bolje. Kakav je naš stav prema prigovorima? 

... 

